
 

 

 

 

 

Aannialiriikkuti Kapuutit Ikajurniqaqtut  

Aannialiriikkutit kapuutit ilagijaummata ikajurutiksauvaktuni aitturlugutiujunnaqsutik aanniarnanik 
nuqqaqtitsijjutiksauvaktunit ammalu mikigligiarutiksatsianguvaktuni aanniarnani 
aktuqtausimalirunnartunut, sauninnguliqpannirni ukiuq atuqpallianinganit surusiujut 
aanniaqalirutigivaktanginnut. qanuinnginnanngittuullutik ammalu ikajurniqaqpanningit aannialiriikkutit 
kapuutit Nuvakjuarnaq-19mit mianirijausimalirutiginiarattigut aanniarnaqalirunnarnirnit ammalu 
aturniqammariktukkut alluriarutigijunnaqsutigu qautamaat inuusirivaktattinnut utiqsimalirajarnittinnut Inuit 
Nunanganni, Kanatalimaami ammalu silarjualimaamiuni.  

Nuvagjuarnaq-19mut aannialiriikkuti kapuutit nungutittisimalirunnanngikaluartillugit 
aannirnaqtummariulluni atuqtausimajunut Kanatami gavamaqausiqtigut aanniarsiuqtilirinirmi 
pilirijjutiusimajunit, ilagijauqatauningit kisiani Inuit Nuvagjuarnaq-19 pijjutigillugu kiujjutiullutik 
parnautiliuqpallianirnut naammaktutigut sivummugiarutiuqatauvut siammaqatigiiksimalirajarnirnut. 
Kanatalimaami parnautiliurniit pijariiqtausimalirmata ilaqaqsutik Inuit atuqsimajanginni 
qanuillattaarniujunik, piusituqangit ammalu atuqsimajangit isumagijauqasiutillugit, piluaqtumik 
pijjutiusimallutik taitsumanituqaq atuqsimajattinnit aitturlugutiujunnaqtunit aanniarnanit ilitsisimaliqulluta.  

ᐋᓐᓂᐊᓕᕇᒃᑯᑎ ᑲᐴᑎᑦ ᐃᑲᔪᕐᓂᖃᖅᑐᑦ   

ᐋᓐᓂᐊᓕᕇᒃᑯᑎᑦ ᑲᐴᑎᑦ ᐃᓚᒋᔭᐅᒻᒪᑕ ᐃᑲᔪᕈᑎᒃᓴᐅᕙᒃᑐᓂ ᐊᐃᑦᑐᕐᓗᒍᑎᐅᔪᓐᓇᖅᓱᑎᒃ ᐋᓐᓂᐊᕐᓇᓂᒃ 
ᓄᖅᑲᖅᑎᑦᓯᔾᔪᑎᒃᓴᐅᕙᒃᑐᓂᑦ ᐊᒻᒪᓗ ᒥᑭᒡᓕᒋᐊᕈᑎᒃᓴᑦᓯᐊᖑᕙᒃᑐᓂ ᐋᓐᓂᐊᕐᓇᓂ ᐊᒃᑐᖅᑕᐅᓯᒪᓕᕈᓐᓇᕐᑐᓄᑦ, 
ᓴᐅᓂᖖᒍᓕᖅᐸᓐᓂᕐᓂ ᐅᑭᐅᖅ ᐊᑐᖅᐸᓪᓕᐊᓂᖓᓂᑦ ᓱᕈᓯᐅᔪᑦ ᐋᓐᓂᐊᖃᓕᕈᑎᒋᕙᒃᑕᖏᓐᓄᑦ. ᖃᓄᐃᖖᒋᓐᓇᖖᒋᑦᑑᓪᓗᑎᒃ 
ᐊᒻᒪᓗ ᐃᑲᔪᕐᓂᖃᖅᐸᓐᓂᖏᑦ ᐋᓐᓂᐊᓕᕇᒃᑯᑎᑦ ᑲᐴᑎᑦ ᓄᕙᒃᔪᐊᕐᓇᖅ-19ᒥᑦ ᒥᐊᓂᕆᔭᐅᓯᒪᓕᕈᑎᒋᓂᐊᕋᑦᑎᒍᑦ 
ᐋᓐᓂᐊᕐᓇᖃᓕᕈᓐᓇᕐᓂᕐᓂᑦ ᐊᒻᒪᓗ ᐊᑐᕐᓂᖃᒻᒪᕆᒃᑐᒃᑯᑦ ᐊᓪᓗᕆᐊᕈᑎᒋᔪᓐᓇᖅᓱᑎᒍ ᖃᐅᑕᒫᑦ ᐃᓅᓯᕆᕙᒃᑕᑦᑎᓐᓄᑦ 
ᐅᑎᖅᓯᒪᓕᕋᔭᕐᓂᑦᑎᓐᓄᑦ ᐃᓄᐃᑦ ᓄᓇᖓᓐᓂ, ᑲᓇᑕᓕᒫᒥ ᐊᒻᒪᓗ ᓯᓚᕐᔪᐊᓕᒫᒥᐅᓂ.  

ᓄᕙᒡᔪᐊᕐᓇᖅ-19ᒧᑦ ᐋᓐᓂᐊᓕᕇᒃᑯᑎ ᑲᐴᑎᑦ ᓄᖑᑎᑦᑎᓯᒪᓕᕈᓐᓇᖖᒋᑲᓗᐊᕐᑎᓪᓗᒋᑦ ᐋᓐᓂᕐᓇᖅᑐᒻᒪᕆᐅᓪᓗᓂ ᐊᑐᖅᑕᐅᓯᒪᔪᓄᑦ 
ᑲᓇᑕᒥ ᒐᕙᒪᖃᐅᓯᖅᑎᒍᑦ ᐋᓐᓂᐊᕐᓯᐅᖅᑎᓕᕆᓂᕐᒥ ᐱᓕᕆᔾᔪᑎᐅᓯᒪᔪᓂᑦ, ᐃᓚᒋᔭᐅᖃᑕᐅᓂᖏᑦ ᑭᓯᐊᓂ ᐃᓄᐃᑦ ᓄᕙᒡᔪᐊᕐᓇᖅ-
19 ᐱᔾᔪᑎᒋᓪᓗᒍ ᑭᐅᔾᔪᑎᐅᓪᓗᑎᒃ ᐸᕐᓇᐅᑎᓕᐅᖅᐸᓪᓕᐊᓂᕐᓄᑦ ᓈᒻᒪᒃᑐᑎᒍᑦ ᓯᕗᒻᒧᒋᐊᕈᑎᐅᖃᑕᐅᕗᑦ 
ᓯᐊᒻᒪᖃᑎᒌᒃᓯᒪᓕᕋᔭᕐᓂᕐᓄᑦ. ᑲᓇᑕᓕᒫᒥ ᐸᕐᓇᐅᑎᓕᐅᕐᓃᑦ ᐱᔭᕇᖅᑕᐅᓯᒪᓕᕐᒪᑕ ᐃᓚᖃᖅᓱᑎᒃ ᐃᓄᐃᑦ ᐊᑐᖅᓯᒪᔭᖏᓐᓂ 
ᖃᓄᐃᓪᓚᑦᑖᕐᓂᐅᔪᓂᒃ, ᐱᐅᓯᑐᖃᖏᑦ ᐊᒻᒪᓗ ᐊᑐᖅᓯᒪᔭᖏᑦ ᐃᓱᒪᒋᔭᐅᖃᓯᐅᑎᓪᓗᒋᑦ, ᐱᓗᐊᖅᑐᒥᒃ ᐱᔾᔪᑎᐅᓯᒪᓪᓗᑎᒃ 
ᑕᐃᑦᓱᒪᓂᑐᖃᖅ ᐊᑐᖅᓯᒪᔭᑦᑎᓐᓂᑦ ᐊᐃᑦᑐᕐᓗᒍᑎᐅᔪᓐᓇᖅᑐᓂᑦ ᐋᓐᓂᐊᕐᓇᓂᑦ ᐃᓕᑦᓯᓯᒪᓕᖁᓪᓗᑕ.  

Vaccines Are Effective 

Vaccination is one of the most effective ways to prevent the spread and reduce the impact of infectious 
diseases, from the seasonal flu to childhood infections. Safe and effective vaccines for COVID-19 will 
protect us against the disease and are an important step to safely resume normal life in Inuit Nunangat, 
across Canada and around the world.  

The COVID-19 vaccine won’t erase the painful history of our interaction with Canada’s colonial health 
care system, but the involvement of Inuit throughout the COVID-19 response planning process is a 
positive step toward reconciliation. National planning has been developed with Inuit realities, culture and 
history in mind, and with particular attention to ensuring that we learn from our past experiences with 
infectious disease.  

Pijausimalilauqtut: Canadami Kikkutuinnanut Aanniaqaliqtailimajulirijikkut Iiqqanaijarvinganit 
ᐱᔭᐅᓯᒪᓕᓚᐅᖅᑐᑦ: ᑲᓇᑕᒥ ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂᑦ Source: Public Health Agency of Canada 

  

Nuvagjuarnaq-19mut Aannialiriikkut Kapuuti 
ᓄᕙᒡᔪᐊᕐᓇᖅ-19ᒧᑦ ᐋᓐᓂᐊᓕᕇᒃᑯᑦ ᑲᐴᑎ 
COVID-19 Vaccine 



 

 

 

 

 

Aannialiriikkuti Kapuutit Qanuilinnanngittuuningit  

Kisimik aannialiriikkutiullutik kapuutit qanuilinnanngittut ammalu ikajurutiksaujut 
naammagijausimaliqpaktut atuqtaujunnarningit Kanatami. Nutaanik aannialiriikkutiksanik kapuutiliurniq 
ukiunut amisunut aaqqiksuanguvalliajunnarmata. Aaqqiksuiniq aannialiriikkuti kapuutiksanik 
Nuvagjuarnaq-19mut sukkalijumik sivummugiaqtitausimammata amisunik pijjutiqaqsutik, ilaqaqtillugit 
suvummugiaqtitausimalirningit sunatuinnanik qaujisarniuvaktut ammalu sanarrutiuvaktut; silarjualimaami 
katujjiniqaqsutik piliriniqarningit qaujisaqtimmariit, aanniaqarnanngittulirinirmi qaujimajimmariit, 
qaujisaqtiit, sanavviit ammalu gavamangijaujut; ammalu anginiqsauliqtitauningita kiinaujaqutiksaujunit.  

Kanatami Aanniaqarnanngittulirijingita ilaakkuungallutik iijagarnut pijunnautiqarnirmitigut pilirinirivaktangit 
ilitarijausimammata silarjualimaami quttiktummarimmik piliriniqaqpanninginnut ammalu 
ujjiqsuttiammariksutik qimirruniqaqpanninginnik. Kanatami isumaliurutiuvaktut tunngavviqaqtitauvaktut 
qaujisaijinit ammalu aanniaqarnanngittulirijinit nalunaiqtausimajunut takuksautitsisimallutik aannialiriikkutit 
kapuutiit qanuilinnannginningita ammalu ikajurniqarpanningita. Aannialiriikkutit kapuutiit piuniqpaummata 
nuqqaqtitsisimaliriarutiksanut Nuvagjuarnaq-19mut pijjutigillugu ikajurutiksaujut mianirijausimalirnirnit 
aitturluktaujunnarnirmit nalunaiqtausimammata anginiqsaujumik qanutuinnaq 
attanaqtumiilirunnautiujunnaqtunit kapijausimalirnirmit.  

ᐋᓐᓂᐊᓕᕇᒃᑯᑎ ᑲᐴᑎᑦ ᖃᓄᐃᓕᓐᓇᖖᒋᑦᑑᓂᖏᑦ  

ᑭᓯᒥᒃ ᐋᓐᓂᐊᓕᕇᒃᑯᑎᐅᓪᓗᑎᒃ ᑲᐴᑎᑦ ᖃᓄᐃᓕᓐᓇᖖᒋᑦᑐᑦ ᐊᒻᒪᓗ ᐃᑲᔪᕈᑎᒃᓴᐅᔪᑦ ᓈᒻᒪᒋᔭᐅᓯᒪᓕᖅᐸᒃᑐᑦ 
ᐊᑐᖅᑕᐅᔪᓐᓇᕐᓂᖏᑦ ᑲᓇᑕᒥ. ᓄᑖᓂᒃ ᐋᓐᓂᐊᓕᕇᒃᑯᑎᒃᓴᓂᒃ ᑲᐴᑎᓕᐅᕐᓂᖅ ᐅᑭᐅᓄᑦ ᐊᒥᓱᓄᑦ ᐋᖅᑭᒃᓱᐊᖑᕙᓪᓕᐊᔪᓐᓇᕐᒪᑕ. 
ᐋᖅᑭᒃᓱᐃᓂᖅ ᐋᓐᓂᐊᓕᕇᒃᑯᑎ ᑲᐴᑎᒃᓴᓂᒃ ᓄᕙᒡᔪᐊᕐᓇᖅ-19ᒧᑦ ᓱᒃᑲᓕᔪᒥᒃ ᓯᕗᒻᒧᒋᐊᖅᑎᑕᐅᓯᒪᒻᒪᑕ ᐊᒥᓱᓂᒃ ᐱᔾᔪᑎᖃᖅᓱᑎᒃ, 
ᐃᓚᖃᖅᑎᓪᓗᒋᑦ ᓱᕗᒻᒧᒋᐊᖅᑎᑕᐅᓯᒪᓕᕐᓂᖏᑦ ᓱᓇᑐᐃᓐᓇᓂᒃ ᖃᐅᔨᓴᕐᓂᐅᕙᒃᑐᑦ ᐊᒻᒪᓗ ᓴᓇᕐᕈᑎᐅᕙᒃᑐᑦ; ᓯᓚᕐᔪᐊᓕᒫᒥ 
ᑲᑐᔾᔨᓂᖃᖅᓱᑎᒃ ᐱᓕᕆᓂᖃᕐᓂᖏᑦ ᖃᐅᔨᓴᖅᑎᒻᒪᕇᑦ, ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᖃᐅᔨᒪᔨᒻᒪᕇᑦ, ᖃᐅᔨᓴᖅᑏᑦ, ᓴᓇᕝᕖᑦ ᐊᒻᒪᓗ 
ᒐᕙᒪᖏᔭᐅᔪᑦ; ᐊᒻᒪᓗ ᐊᖏᓂᖅᓴᐅᓕᖅᑎᑕᐅᓂᖏᑕ ᑮᓇᐅᔭᖁᑎᒃᓴᐅᔪᓂᑦ.  

ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᖏᑕ ᐃᓛᒃᑰᖓᓪᓗᑎᒃ ᐄᔭᒐᕐᓄᑦ ᐱᔪᓐᓇᐅᑎᖃᕐᓂᕐᒥᑎᒍᑦ ᐱᓕᕆᓂᕆᕙᒃᑕᖏᑦ 
ᐃᓕᑕᕆᔭᐅᓯᒪᒻᒪᑕ ᓯᓚᕐᔪᐊᓕᒫᒥ ᖁᑦᑎᒃᑐᒻᒪᕆᒻᒥᒃ ᐱᓕᕆᓂᖃᖅᐸᓐᓂᖏᓐᓄᑦ ᐊᒻᒪᓗ ᐅᔾᔨᖅᓱᑦᑎᐊᒻᒪᕆᒃᓱᑎᒃ 
ᕿᒥᕐᕈᓂᖃᖅᐸᓐᓂᖏᓐᓂᒃ. ᑲᓇᑕᒥ ᐃᓱᒪᓕᐅᕈᑎᐅᕙᒃᑐᑦ ᑐᖖᒐᕝᕕᖃᖅᑎᑕᐅᕙᒃᑐᑦ ᖃᐅᔨᓴᐃᔨᓂᑦ ᐊᒻᒪᓗ 
ᐋᓐᓂᐊᖃᕐᓇᖖᒋᑦᑐᓕᕆᔨᓂᑦ ᓇᓗᓇᐃᖅᑕᐅᓯᒪᔪᓄᑦ ᑕᑯᒃᓴᐅᑎᑦᓯᓯᒪᓪᓗᑎᒃ ᐋᓐᓂᐊᓕᕇᒃᑯᑎᑦ ᑲᐴᑏᑦ ᖃᓄᐃᓕᓐᓇᖖᒋᓐᓂᖏᑕ 
ᐊᒻᒪᓗ ᐃᑲᔪᕐᓂᖃᕐᐸᓐᓂᖏᑕ. ᐋᓐᓂᐊᓕᕇᒃᑯᑎᑦ ᑲᐴᑏᑦ ᐱᐅᓂᖅᐸᐅᒻᒪᑕ ᓄᖅᑲᖅᑎᑦᓯᓯᒪᓕᕆᐊᕈᑎᒃᓴᓄᑦ ᓄᕙᒡᔪᐊᕐᓇᖅ-19-ᒧᑦ 
ᐱᔾᔪᑎᒋᓪᓗᒍ ᐃᑲᔪᕈᑎᒃᓴᐅᔪᑦ ᒥᐊᓂᕆᔭᐅᓯᒪᓕᕐᓂᕐᓂᑦ ᐊᐃᑦᑐᕐᓗᒃᑕᐅᔪᓐᓇᕐᓂᕐᒥᑦ ᓇᓗᓇᐃᖅᑕᐅᓯᒪᒻᒪᑕ ᐊᖏᓂᖅᓴᐅᔪᒥᒃ 
ᖃᓄᑐᐃᓐᓇᖅ ᐊᑦᑕᓇᖅᑐᒦᓕᕈᓐᓇᐅᑎᐅᔪᓐᓇᖅᑐᓂᑦ ᑲᐱᔭᐅᓯᒪᓕᕐᓂᕐᒥᑦ.  

Vaccines Are Safe 

Only vaccines that are safe and effective are being approved for use in Canada. Creating a new vaccine 
can take years. The development of vaccines for COVID-19 has progressed quickly for many reasons, 
including advances in science and technology; international collaboration among scientists, health 
professionals, researchers, industry and governments; and increased funding. 

Health Canada’s independent drug authorization process is recognized around the world for its high 
standards and rigorous review. National decisions are based on scientific and medical evidence showing 
that vaccines are safe and effective. Vaccination is our best tool in the fight against COVID-19 because 
benefits of being protected from the disease have been proven to outweigh any risks associated with 
vaccination. 

Pijausimalilauqtut: Kanatami Kikkutuinnanut Aanniaqaliqtailimajulirijikkut Iiqqanaijarvinganit 
ᐱᔭᐅᓯᒪᓕᓚᐅᖅᑐᑦ: ᑲᓇᑕᒥ ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂᑦ Source: Public Health Agency of Canada

Nuvagjuarnaq-19mut Aannialiriikkut Kapuuti 
ᓄᕙᒡᔪᐊᕐᓇᖅ-19ᒧᑦ ᐋᓐᓂᐊᓕᕇᒃᑯᑦ ᑲᐴᑎ 
COVID-19 Vaccine 



 

 

 

 

 

Aannialiriikkutit Kapuutit Singiutisimaliqtitsijunnarmata/Tukisiumalirutiujunnarmata  
Timivit Aannialiriikkutigijanginut  

Ajjigiinngiuqtuummata annialiriikkutiullutik kapuutiksait. Kanatami ammalu Inuit Nunanganni 
atuqtauvammata taijaujjusiqaqtunik Messenger RNA-nik (siqulluijiup uutarnaqtunga) aannialiriikkuti 
kapuutinik. Taanna uqarusiq RNA-nik tukiqarmat siqulluijiup uutarnaqtunganik tukiqaqtitauvuq, ijimut 
takuksaunngittuulluni ijaruvaujanginut timiup pitaqaliqtitsivaktut qanuq nukiqarnaqtunik timiup 
pisimajarialinginnik pitaqaliqtitsigianganut. Atungaanngitsutik uumallutik aanniarnaqaqtumik 
Nuvagjuarnaq-19mik aanniaqalirutiuvaktunik, taakkua mRNA-ngujut aannialiriikkutit kapuutit 
ijaruvaujanginik timitta sungiutisimaliqujivaktut qanuq nukiqarnaqtunginik pitaqaliqtitsijunnarninginnut 
taimalu aannialiriikkutingit timitta aulajjagialiqtitauniaqsutik. Taimalu aulajjagialiqpata, timivut taimali 
unatarutissaliuliqpaktuq aannialiriikkutinginik timiup. Tamakkua aannialirikkutigijavut timittinni 
unatarutigivakkattigut aanniarnanik aanniarnallarimik timittinnut pitaqalirajaqpat sivuniriniaqtattinni.   

ᐋᓐᓂᐊᓕᕇᒃᑯᑎᑦ ᑲᐴᑎᑦ ᓯᖏᐅᑎᓯᒪᓕᖅᑎᑦᓯᔪᓐᓇᕐᒪᑕ/ᑐᑭᓯᐅᒪᓕᕈᑎᐅᔪᓐᓇᕐᒪᑕ ᑎᒥᕕᑦ ᐋᓐᓂᐊᓕᕇᒃᑯᑎᒋᔭᖏᓄᑦ  

ᐊᔾᔨᒌᖖᒋᐅᖅᑑᒻᒪᑕ ᐊᓐᓂᐊᓕᕇᒃᑯᑎᐅᓪᓗᑎᒃ ᑲᐴᑎᒃᓴᐃᑦ. ᑲᓇᑕᒥ ᐊᒻᒪᓗ ᐃᓄᐃᑦ ᓄᓇᖓᓐᓂ ᐊᑐᖅᑕᐅᕙᒻᒪᑕ 
ᑕᐃᔭᐅᔾᔪᓯᖃᖅᑐᓂᒃ Messenger RNA-ᓂᒃ (ᓯᖁᓪᓗᐃᔨᐅᑉ ᐆᑕᕐᓇᖅᑐᖓ) ᐋᓐᓂᐊᓕᕇᒃᑯᑎ ᑲᐴᑎᓂᒃ. ᑖᓐᓇ ᐅᖃᕈᓯᖅ RNA-
ᓂᒃ ᑐᑭᖃᕐᒪᑦ ᓯᖁᓪᓗᐃᔨᐅᑉ ᐆᑕᕐᓇᖅᑐᖓᓂᒃ ᑐᑭᖃᖅᑎᑕᐅᕗᖅ, ᐃᔨᒧᑦ ᑕᑯᒃᓴᐅᖖᒋᑦᑑᓪᓗᓂ ᐃᔭᕈᕙᐅᔭᖏᓄᑦ ᑎᒥᐅᑉ 
ᐱᑕᖃᓕᖅᑎᑦᓯᕙᒃᑐᑦ ᖃᓄᖅ ᓄᑭᖃᕐᓇᖅᑐᓂᒃ ᑎᒥᐅᑉ ᐱᓯᒪᔭᕆᐊᓕᖏᓐᓂᒃ ᐱᑕᖃᓕᖅᑎᑦᓯᒋᐊᖓᓄᑦ. ᐊᑐᖔᖖᒋᑦᓱᑎᒃ ᐆᒪᓪᓗᑎᒃ 
ᐋᓐᓂᐊᕐᓇᖃᖅᑐᒥᒃ ᓄᕙᒡᔪᐊᕐᓇᖅ-19ᒥᒃ ᐋᓐᓂᐊᖃᓕᕈᑎᐅᕙᒃᑐᓂᒃ, ᑖᒃᑯᐊ mRNA-ᖑᔪᑦ ᐋᓐᓂᐊᓕᕇᒃᑯᑎᑦ ᑲᐴᑎᑦ 
ᐃᔭᕈᕙᐅᔭᖏᓂᒃ ᑎᒥᑦᑕ ᓱᖏᐅᑎᓯᒪᓕᖁᔨᕙᒃᑐᑦ ᖃᓄᖅ ᓄᑭᖃᕐᓇᖅᑐᖏᓂᒃ ᐱᑕᖃᓕᖅᑎᑦᓯᔪᓐᓇᕐᓂᖏᓐᓄᑦ ᑕᐃᒪᓗ 
ᐋᓐᓂᐊᓕᕇᒃᑯᑎᖏᑦ ᑎᒥᑦᑕ ᐊᐅᓚᔾᔭᒋᐊᓕᖅᑎᑕᐅᓂᐊᖅᓱᑎᒃ. ᑕᐃᒪᓗ ᐊᐅᓚᔾᔭᒋᐊᓕᖅᐸᑕ, ᑎᒥᕗᑦ ᑕᐃᒪᓕ 
ᐅᓇᑕᕈᑎᔅᓴᓕᐅᓕᖅᐸᒃᑐᖅ ᐋᓐᓂᐊᓕᕇᒃᑯᑎᖏᓂᒃ ᑎᒥᐅᑉ. ᑕᒪᒃᑯᐊ ᐋᓐᓂᐊᓕᕆᒃᑯᑎᒋᔭᕗᑦ ᑎᒥᑦᑎᓐᓂ ᐅᓇᑕᕈᑎᒋᕙᒃᑲᑦᑎᒍᑦ 
ᐋᓐᓂᐊᕐᓇᓂᒃ ᐋᓐᓂᐊᕐᓇᓪᓚᕆᒥᒃ ᑎᒥᑦᑎᓐᓄᑦ ᐱᑕᖃᓕᕋᔭᖅᐸᑦ ᓯᕗᓂᕆᓂᐊᖅᑕᑦᑎᓐᓂ.   

VACCINES CAN TRAIN YOUR IMMUNE SYSTEM 

There are different types of vaccines. The type being used in Canada and Inuit Nunangat is called a 
Messenger RNA vaccine. RNA stands for ribonucleic acid, which is a molecule that provides cells with 
instructions for making proteins. Instead of using the live virus that causes COVID-19, mRNA vaccines 
teach our cells how to make a protein that will trigger an immune response. Once triggered, our body then 
makes antibodies. These antibodies help us fight the infection if the real virus does enter our body in the 
future. 

Aannialiriikkutit Kapuutit Kikkutuinnalimaanut Atuinnauliqtitauniarningit  

Kanatamiutalimaat atuinnauvviuniaqtut qanuilinnanngittunik ammalu ikajurniqatsiapaktunik 
aannialiriikkutit kapuutinik naammaktunik amisuuninginik pitaqalituaqpat. Kisianilu pijjutigillugu suli 
amisuuningit naammaqattarnianngimmata pigialisaarningani, pijjutiuluaqsutik inuuqatigiinit 
sivulliqpautitausimaniaqtut. Ikajuqtausimallutik timigijaujunit ilaqaqsugit Inuit pijjutiqaqtigijaullutik 
katujjiqatigiinginnik, Sivulliqpautitaksauniaqtunut pijjutiqaqtut ilaqaqtitauvut ilaakkuungallutik igluqaqtut 
uvvaluunniit iqqanaijaaqaqtunik kamajiujuni Inutuqarijaujunut; Inutuqait ukiuqartut 70-nik ungataanullu; 
aanniaqarnanngittulirijini pilirijiit; ammalu innaujut Nunaqaqqaarsimajuit nunaligijanginni. Katimajiralaat 
atuliqtitsiqujillutik isumaliuqsimavut pitsiaqtuulutik isumaliurutiliuqattaqujillutik, piqasiutilugit 
takuksattiarlutik tusaumaqattautilirivaqullugit pijjutiqaqtunut annialiriikkutinik kapuutinik 
sanirvaivanniarnirmi isumaliurutiqaqtillugit. Pitsiaqtuuluta naliqqautitsisimaluta ammalu 
ikpigusutsiaqtuuluta isumaliurutiqaqpakkutta aktuqtausarainniqpaujunik isumagijaqarluta, tamatta 
ikajuqtausimaniqalirniaqtugut aniqsaujumik aanniaqaliqsimanngittunik inuuqatigiiktuqaliriamut.    

ᐋᓐᓂᐊᓕᕇᒃᑯᑎᑦ ᑲᐴᑎᑦ ᑭᒃᑯᑐᐃᓐᓇᓕᒫᓄᑦ ᐊᑐᐃᓐᓇᐅᓕᖅᑎᑕᐅᓂᐊᕐᓂᖏᑦ  

ᑲᓇᑕᒥᐅᑕᓕᒫᑦ ᐊᑐᐃᓐᓇᐅᕝᕕᐅᓂᐊᖅᑐᑦ ᖃᓄᐃᓕᓐᓇᖖᒋᑦᑐᓂᒃ ᐊᒻᒪᓗ ᐃᑲᔪᕐᓂᖃᑦᓯᐊᐸᒃᑐᓂᒃ ᐋᓐᓂᐊᓕᕇᒃᑯᑎᑦ ᑲᐴᑎᓂᒃ 
ᓈᒻᒪᒃᑐᓂᒃ ᐊᒥᓲᓂᖏᓂᒃ ᐱᑕᖃᓕᑐᐊᖅᐸᑦ. ᑭᓯᐊᓂᓗ ᐱᔾᔪᑎᒋᓪᓗᒍ ᓱᓕ ᐊᒥᓲᓂᖏᑦ ᓈᒻᒪᖃᑦᑕᕐᓂᐊᖖᒋᒻᒪᑕ ᐱᒋᐊᓕᓵᕐᓂᖓᓂ, 
ᐱᔾᔪᑎᐅᓗᐊᖅᓱᑎᒃ ᐃᓅᖃᑎᒌᓂᑦ ᓯᕗᓪᓕᖅᐸᐅᑎᑕᐅᓯᒪᓂᐊᖅᑐᑦ. ᓯᕗᓪᓕᖅᐸᐅᑎᑕᒃᓴᐅᓂᐊᖅᑐᓄᑦ ᐱᔾᔪᑎᖃᖅᑐᑦ 
ᐃᓚᖃᖅᑎᑕᐅᕗᑦ ᐃᓛᒃᑰᖓᓪᓗᑎᒃ ᐃᒡᓗᖃᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔮᖃᖅᑐᓂᒃ ᑲᒪᔨᐅᔪᓂ ᐃᓄᑐᖃᕆᔭᐅᔪᓄᑦ; ᐃᓄᑐᖃᐃᑦ 
ᐅᑭᐅᖃᕐᑐᑦ 70-ᓂᒃ ᐅᖓᑖᓄᓪᓗ; ᐋᓐᓂᐊᖃᕐᓇᖖᒋᑦᑐᓕᕆᔨᓂ ᐱᓕᕆᔩᑦ; ᐊᒻᒪᓗ ᐃᓐᓇᐅᔪᑦ ᓄᓇᖃᖅᑳᕐᓯᒪᔪᐃᑦ ᓄᓇᓕᒋᔭᖏᓐᓂ. 
ᑲᑎᒪᔨᕋᓛᑦ ᐊᑐᓕᖅᑎᑦᓯᖁᔨᓪᓗᑎᒃ ᐃᓱᒪᓕᐅᖅᓯᒪᕗᑦ ᐱᑦᓯᐊᖅᑑᓗᑎᒃ ᐃᓱᒪᓕᐅᕈᑎᓕᐅᖃᑦᑕᖁᔨᓪᓗᑎᒃ, ᐱᖃᓯᐅᑎᓗᒋᑦ 
ᑕᑯᒃᓴᑦᑎᐊᕐᓗᑎᒃ ᑐᓴᐅᒪᖃᑦᑕᐅᑎᓕᕆᕙᖁᓪᓗᒋᑦ ᐱᔾᔪᑎᖃᖅᑐᓄᑦ ᐊᓐᓂᐊᓕᕇᒃᑯᑎᓂᒃ ᑲᐴᑎᓂᒃ ᓴᓂᕐᕙᐃᕙᓐᓂᐊᕐᓂᕐᒥ 
ᐃᓱᒪᓕᐅᕈᑎᖃᖅᑎᓪᓗᒋᑦ. ᐱᑦᓯᐊᖅᑑᓗᑕ ᓇᓕᖅᑲᐅᑎᑦᓯᓯᒪᓗᑕ ᐊᒻᒪᓗ ᐃᒃᐱᒍᓱᑦᓯᐊᖅᑑᓗᑕ ᐃᓱᒪᓕᐅᕈᑎᖃᖅᐸᒃᑯᑦᑕ 
ᐊᒃᑐᖅᑕᐅᓴᕋᐃᓐᓂᖅᐸᐅᔪᓂᒃ ᐃᓱᒪᒋᔭᖃᕐᓗᑕ, ᑕᒪᑦᑕ ᐃᑲᔪᖅᑕᐅᓯᒪᓂᖃᓕᕐᓂᐊᖅᑐᒍᑦ ᐊᓂᖅᓴᐅᔪᒥᒃ ᐋᓐᓂᐊᖃᓕᖅᓯᒪᖖᒋᑦᑐᓂᒃ 
ᐃᓅᖃᑎᒌᒃᑐᖃᓕᕆᐊᒧᑦ.    

A VACCINE WILL BE AVAILABLE TO EVERYONE 

All Canadians will have access to safe and effective vaccines as soon as sufficient supply is available. But 
because there will be limited quantities at first, key populations need to be prioritized. Areas of priority 
include individuals who live or work in facilities that provide care to Elders; Elders age 70 and older; 
health care workers; and adults in Indigenous communities. Experts recommend ethical decision 
making, including transparent communication about vaccine allocation decisions. If we make decisions 
with fairness, equity and concern for the most vulnerable in mind, we will all benefit from increased 
immunity in our society. 

Aanniaqaliqtailimajjutit Sanngiktigiaqsimalirningit Maannakautigi Pitaqaliqtitauvanngittut  

Inuit kikkutuinnat aannialiriikkutinik kapijausimajut timiminnut mianiqsijjutinik aanniarnaqalirunnarnirmit 
pisimaliqpammata attanaqtuqaqtumit aanniarnaulirunnaqtumit aktuqtausimaliriaqaratik ammalu 
piluaqtumik aannialirutiqarunnarnirminnit. Qaujisainiujut aannialiriikkutit kapuutinut taijaullutik Moderna 
Nuvagjuarnaq-19mut nalunaiqtausimalirmata ikajurniqartuuninginik 94.1%-mik aturniqaqsutik  
Nuvagjuarnaq-19mik anniaqaliqtailijunnarnirmik pisimalirpanningita marruuk pinasuarusiik 
atuaniksimaliraangata tuglirijanganik kapijausimalirvinginnit. Annialiriikkutit kapuutit 
aturniqarniqsauvagunnarmata aannialiriikkutiuniarninginut, marriirtaunumi kapijauvaktillugu pinasuarutiit 
sitamat atuaniksimaliraangata.  

Amisuuningit naammaktuulutik Inungit aannialiqtailimajjutiqaqpata aannialirutiujunnaqtunut, taimali 
aannialirutiujunnartunut aittuivanniq asiminut namuagviksaqarunniiqtitauvammat ammalu 
pitaqarungniiqsimaliqpaksuni. Qaujimalilauqqaartinnata, kikkutuinnanut aanniaqaliqtailimajulirinirmut 
qaujimajimmarigijaujut Kanatamiulimaanik uqaujjuisimavut suli aggaminnik uasaqattaqullugit, 
angirraqsimavaqullugit qanimagutik, asiminnut qaniglittailimainnarlutik, ammalu kinamut 
sapluliqsimavaqujillutik anisimaniarutik, kaijauraaniksimaliraluarutikluunniit aanniaqaliqtailimajjutimik.  

ᐋᓐᓂᐊᖃᓕᖅᑕᐃᓕᒪᔾᔪᑎᑦ ᓴᖖᒋᒃᑎᒋᐊᖅᓯᒪᓕᕐᓂᖏᑦ ᒫᓐᓇᑲᐅᑎᒋ ᐱᑕᖃᓕᖅᑎᑕᐅᕙᖖᒋᑦᑐᑦ  

ᐃᓄᐃᑦ ᑭᒃᑯᑐᐃᓐᓇᑦ ᐋᓐᓂᐊᓕᕇᒃᑯᑎᓂᒃ ᑲᐱᔭᐅᓯᒪᔪᑦ ᑎᒥᒥᓐᓄᑦ ᒥᐊᓂᖅᓯᔾᔪᑎᓂᒃ ᐋᓐᓂᐊᕐᓇᖃᓕᕈᓐᓇᕐᓂᕐᒥᑦ ᐱᓯᒪᓕᖅᐸᒻᒪᑕ 
ᐊᑦᑕᓇᖅᑐᖃᖅᑐᒥᑦ ᐋᓐᓂᐊᕐᓇᐅᓕᕈᓐᓇᖅᑐᒥᑦ ᐊᒃᑐᖅᑕᐅᓯᒪᓕᕆᐊᖃᕋᑎᒃ ᐊᒻᒪᓗ ᐱᓗᐊᖅᑐᒥᒃ ᐋᓐᓂᐊᓕᕈᑎᖃᕈᓐᓇᕐᓂᕐᒥᓐᓂᑦ. 
ᖃᐅᔨᓴᐃᓂᐅᔪᑦ ᐋᓐᓂᐊᓕᕇᒃᑯᑎᑦ ᑲᐴᑎᓄᑦ ᑕᐃᔭᐅᓪᓗᑎᒃ ᒪᑑᕐᓇ (Moderna) ᓄᕙᒡᔪᐊᕐᓇᖅ-19-ᒧᑦ ᓇᓗᓇᐃᖅᑕᐅᓯᒪᓕᕐᒪᑕ 
ᐃᑲᔪᕐᓂᖃᕐᑑᓂᖏᓂᒃ 94.1%-ᒥᒃ ᐊᑐᕐᓂᖃᖅᓱᑎᒃ  ᓄᕙᒡᔪᐊᕐᓇᖅ-19-ᒥᒃ ᐊᓐᓂᐊᖃᓕᖅᑕᐃᓕᔪᓐᓇᕐᓂᕐᒥᒃ ᐱᓯᒪᓕᕐᐸᓐᓂᖏᑕ ᒪᕐᕉᒃ 
ᐱᓇᓱᐊᕈᓰᒃ ᐊᑐᐊᓂᒃᓯᒪᓕᕌᖓᑕ ᑐᒡᓕᕆᔭᖓᓂᒃ ᑲᐱᔭᐅᓯᒪᓕᕐᕕᖏᓐᓂᑦ.  

ᐊᒥᓲᓂᖏᑦ ᓈᒻᒪᒃᑑᓗᑎᒃ ᐃᓄᖏᑦ ᐋᓐᓂᐊᓕᖅᑕᐃᓕᒪᔾᔪᑎᖃᖅᐸᑕ ᐋᓐᓂᐊᓕᕈᑎᐅᔪᓐᓇᖅᑐᓄᑦ, ᑕᐃᒪᓕ 
ᐋᓐᓂᐊᓕᕈᑎᐅᔪᓐᓇᕐᑐᓄᑦ ᐊᐃᑦᑐᐃᕙᓐᓂᖅ ᐊᓯᒥᓄᑦ ᓇᒧᐊᒡᕕᒃᓴᖃᕈᓐᓃᖅᑎᑕᐅᕙᒻᒪᑦ ᐊᒻᒪᓗ ᐱᑕᖃᕈᖕᓃᖅᓯᒪᓕᖅᐸᒃᓱᓂ. 
ᖃᐅᔨᒪᓕᓚᐅᖅᑳᕐᑎᓐᓇᑕ, ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᐅᔪᑦ ᑲᓇᑕᒥᐅᓕᒫᓂᒃ 
ᐅᖃᐅᔾᔪᐃᓯᒪᕗᑦ ᓱᓕ ᐊᒡᒐᒥᓐᓂᒃ ᐅᐊᓴᖃᑦᑕᖁᓪᓗᒋᑦ, ᐊᖏᕐᕋᖅᓯᒪᕙᖁᓪᓗᒋᑦ ᖃᓂᒪᒍᑎᒃ, ᐊᓯᒥᓐᓄᑦ ᖃᓂᒡᓕᑦᑕᐃᓕᒪᐃᓐᓇᕐᓗᑎᒃ, 
ᐊᒻᒪᓗ ᑭᓇᒧᑦ ᓴᑉᓗᓕᖅᓯᒪᕙᖁᔨᓪᓗᑎᒃ ᐊᓂᓯᒪᓂᐊᕈᑎᒃ, ᑲᐃᔭᐅᕌᓂᒃᓯᒪᓕᕋᓗᐊᕈᑎᒃᓘᓐᓃᑦ ᐋᓐᓂᐊᖃᓕᖅᑕᐃᓕᒪᔾᔪᑎᒥᒃ.  

Building Immunity Takes Time 

People who are vaccinated gain protection from a disease without having to risk being exposed to the 
virus and the serious consequences of getting sick. Research on the Moderna COVID-19 vaccine has 
found that it is 94.1% effective in preventing COVID-19 beginning two weeks after the second of two 
doses. For the vaccine to work best, the two doses are administered four weeks apart.  

If enough people are resistant to the cause of a disease, then the virus has nowhere to go and it 
essentially disappears. Until we know for sure, public health experts urge all Canadians to continue to 
wash their hands, stay home when sick, maintain physical distancing, and wear a face mask when going 
out, even after being vaccinated. 

Aannialiriikkutinik Piruqtitsinasunninga Timinnut Aksururnartuuvuq  

Iijagaqtitut ihluaqsautiullutik uvvaluunniit timimut ikajurutiksaujutitut, annialiriikkutit kapuutiit timimut 
qanuilititsijunnarmata. Taimannailingaliqpanniit pijjutiqaqpammata timiup aksuruliqsimavanningata 
piruqtittisimaliriaqsuni anniaqaliqtailijjutinik. Ilaqasuungullutik aktuqsarainniqarnirmik kapijauvvingani, 
timiup qiuliqattarninganik, taqaluaqquujinirmik ikpigusulirnirmik ammalu timiup 
uunaqsisimaluaqquujininganik ikpigijaujunnaqsutik. Tamakkua qanuilingalirniuvaktut taimaijjutiuvammata 
aannialiriikkutinik kapuutinit ammalu aanniaqaliqtailimajjutinut attanaqtumiiliqtitsivagatik. 
Anniaqarnanngittulirijivit uqautisimaniarmati anittailikalauqulunitit 15 ikarrarusilluamik kapijausaarnirnit. 
Taimannaijjutiqarpaktut nautsiqtuijariaqarmata naammagungniirutiqalirunnarnirnik uvvaluunniit 
niriunnaratik qanuilingalirutiuvaktunut ammalu tavvakautigi pijariaqarutik aaqqiisimaliriarunnarniaramik.  

Suurlu tamarmiutillugit aannialiriikkutititut kapuutit, pitaqaqpammata piluaqtumik 
qanuilingalirutigijaujunnarninginik, kisianilu taimannaigajunngimmariktuq. Piluaqtumik 
qanuilingalirutiujunnartut tauttuqarunnaqput suurlu timingata ajurmagu aturiaqannginninganik. 
Uqaqatigisimalugu aanniaqsiurtilirijigijait pijjutigilugit piluaqtumik timinnut 
naammagungniiqsimalirutiuvasimajunut uvvaluunniit aanniarniqaqtuuguvit qanuittutuinnanik 
kapijauniasaaqtillutit.  

ᐋᓐᓂᐊᓕᕇᒃᑯᑎᓂᒃ ᐱᕈᖅᑎᑦᓯᓇᓱᓐᓂᖓ ᑎᒥᓐᓄᑦ ᐊᒃᓱᕈᕐᓇᕐᑑᕗᖅ  

ᐄᔭᒐᖅᑎᑐᑦ ᐃᖢᐊᖅᓴᐅᑎᐅᓪᓗᑎᒃ ᐅᕝᕙᓘᓐᓃᑦ ᑎᒥᒧᑦ ᐃᑲᔪᕈᑎᒃᓴᐅᔪᑎᑐᑦ, ᐊᓐᓂᐊᓕᕇᒃᑯᑎᑦ ᑲᐴᑏᑦ ᑎᒥᒧᑦ 
ᖃᓄᐃᓕᑎᑦᓯᔪᓐᓇᕐᒪᑕ. ᑕᐃᒪᓐᓇᐃᓕᖓᓕᖅᐸᓐᓃᑦ ᐱᔾᔪᑎᖃᖅᐸᒻᒪᑕ ᑎᒥᐅᑉ ᐊᒃᓱᕈᓕᖅᓯᒪᕙᓐᓂᖓᑕ ᐱᕈᖅᑎᑦᑎᓯᒪᓕᕆᐊᖅᓱᓂ 
ᐊᓐᓂᐊᖃᓕᖅᑕᐃᓕᔾᔪᑎᓂᒃ. ᐃᓕᖖᒐᒃᓯᒪᓕᕈᑎᐅᔪᓐᓇᖅᑐᑦ ᒥᑭᑦᑐᑯᓘᕙᑦᑐᑦ ᐅᕝᕙᓘᓐᓃᑦ ᕿᑎᖅᐸᓯᐊᓂ. ᑕᒪᒃᑯᐊ 
ᖃᓄᐃᓕᖓᓕᕐᓂᐅᕙᒃᑐᑦ ᑕᐃᒪᐃᔾᔪᑎᐅᕙᒻᒪᑕ ᐋᓐᓂᐊᓕᕇᒃᑯᑎᓂᒃ ᑲᐴᑎᓂᑦ ᐊᒻᒪᓗ ᐋᓐᓂᐊᖃᓕᖅᑕᐃᓕᒪᔾᔪᑎᓄᑦ 
ᐊᑦᑕᓇᖅᑐᒦᓕᖅᑎᑦᓯᕙᒐᑎᒃ. ᐊᓐᓂᐊᖃᕐᓇᖖᒋᑦᑐᓕᕆᔨᕕᑦ ᐅᖃᐅᑎᓯᒪᓂᐊᕐᒪᑎ ᐊᓂᑦᑕᐃᓕᑲᓚᐅᖁᓗᓂᑎᑦ 15 ᐃᑲᕐᕋᕈᓯᓪᓗᐊᒥᒃ 
ᑲᐱᔭᐅᓵᕐᓂᕐᓂᑦ. ᑕᐃᒪᓐᓇᐃᔾᔪᑎᖃᕐᐸᒃᑐᑦ ᓇᐅᑦᓯᖅᑐᐃᔭᕆᐊᖃᕐᒪᑕ ᓈᒻᒪᒍᖕᓃᕈᑎᖃᓕᕈᓐᓇᕐᓂᕐᓂᒃ ᐅᕝᕙᓘᓐᓃᑦ ᓂᕆᐅᓐᓇᕋᑎᒃ 
ᖃᓄᐃᓕᖓᓕᕈᑎᐅᕙᒃᑐᓄᑦ ᐊᒻᒪᓗ ᑕᕝᕙᑲᐅᑎᒋ ᐱᔭᕆᐊᖃᕈᑎᒃ ᐋᖅᑮᓯᒪᓕᕆᐊᕈᓐᓇᕐᓂᐊᕋᒥᒃ.  

ᓲᕐᓗ ᑕᒪᕐᒥᐅᑎᓪᓗᒋᑦ ᐋᓐᓂᐊᓕᕇᒃᑯᑎᑎᑐᑦ ᑲᐴᑎᑦ, ᐱᑕᖃᖅᐸᒻᒪᑕ ᐱᓗᐊᖅᑐᒥᒃ ᖃᓄᐃᓕᖓᓕᕈᑎᒋᔭᐅᔪᓐᓇᕐᓂᖏᓂᒃ, ᑭᓯᐊᓂᓗ 
ᑕᐃᒪᓐᓇᐃᒐᔪᖖᒋᒻᒪᕆᒃᑐᖅ. ᐱᓗᐊᖅᑐᒥᒃ ᖃᓄᐃᓕᖓᓕᕈᑎᐅᔪᓐᓇᕐᑐᑦ ᑕᐅᑦᑐᖃᕈᓐᓇᖅᐳᑦ ᓲᕐᓗ ᑎᒥᖓᑕ ᐊᔪᕐᒪᒍ 
ᐊᑐᕆᐊᖃᖖᒋᓐᓂᖓᓂᒃ. ᐅᖃᖃᑎᒋᓯᒪᓗᒍ ᐋᓐᓂᐊᖅᓯᐅᕐᑎᓕᕆᔨᒋᔭᐃᑦ ᐱᔾᔪᑎᒋᓗᒋᑦ ᐱᓗᐊᖅᑐᒥᒃ ᑎᒥᓐᓄᑦ 
ᓈᒻᒪᒍᖕᓃᖅᓯᒪᓕᕈᑎᐅᕙᓯᒪᔪᓄᑦ ᐅᕝᕙᓘᓐᓃᑦ ᐋᓐᓂᐊᕐᓂᖃᖅᑑᒍᕕᑦ ᖃᓄᐃᑦᑐᑐᐃᓐᓇᓂᒃ ᑲᐱᔭᐅᓂᐊᓵᖅᑎᓪᓗᑎᑦ.  

Building Immunity Is Hard Work For Your Body 

Like any medication or supplement, vaccines can cause physical reactions. This is the body’s natural 
response as it is working hard to build immunity against the disease. They include things like pain at the 
site of injection, body chills, feeling tired and feeling feverish. These are common responses to vaccines 
and do not pose a risk to health. Your health care provider will ask you to stay in the clinic for at least 15 
minutes after vaccination. This is to monitor for abnormal or unexpected reactions and deal with them 
quickly. 

As with all vaccines, there’s a chance that there will be a serious side effect, but these are rare. A serious 
side effect might be something like an allergic reaction. Speak with your health professional about any 
serious allergies or other health conditions you may have before you receive any vaccine.  

Nunaqqatigijarnik Mianiqsisimaliriarniit Naammatsiarpuq  

Aannialiriikkutinik kapijausimaliriaksaq niruaqsimajjutigilirunnaqpait nangminiq mianirijjutigisimaniarlugu, 
iglumiuqatigijarnik ammalu nunaqqatigijarnik. Ilagijaummat naammaktutigut aanniaqaliqtailimavannirmut 
ammalu pimmariuluarmat piluaqtuulluni aanniaqaliqtittailivannirnut. Kanatamiutaullutit, 
pijunnauqaqtitaugavit aannialiriikkutimik kapijausimaliriamik nalliutisimaliqpat kapijauvviksarijait, ammalu 
pijunnautiqarillutit kapijausimajariaqannginnirnut. Kisianilu isumaliurutiqaqsimaliriarniq 
kapijausimaniannginnirnut aktuqtausimalirutigijunnarmijat piluaqtuulluni aanniaqalirunnarnirnit ammalu 
qanitarijarnut asinginnut aittuutigisimalirunnaqsugu. 

Isumaliurutiqaqsimanirnit aannialiriikkutimik kapijausimalirniarlutit ikajurutiulirniartuq tamarmiullutik 
nunaqqatigijaqpit aanniaqalirniannginninginnut, naammangniqsaulirniaqsuni attanaqtumiiliqtitsittailinirmut 
nutaralaanik, surusirnik ammalu Inunnik aannialiqsaraittunik aannialiriikkutimik kapijaunirmik ajuqtunit. 
Pitaqarniqpat pijjutigijarnut turaangallutik nangminiq aanniaqaliqtailimanirnut kapijaunirmik ajurutigijarnut 
aannialiriikkutimik, ikajuqtauniqalirunnaravit mianiqsisimaniujunit amisuuniqsaujut Inuit avatigijarni 
annialiriikkutimik kapijausimalirajaqpata kingunianilu nunaqqatigiiktuni aanniaqalinngijjutiujunnaqtunit 
uvvaluunniit katinniqaqtut aanniaqalinngijjutigijunnaqtanginnut pitaqalirluni.  

ᓄᓇᖅᑲᑎᒋᔭᕐᓂᒃ ᒥᐊᓂᖅᓯᓯᒪᓕᕆᐊᕐᓃᑦ ᓈᒻᒪᑦᓯᐊᕐᐳᖅ  

ᐋᓐᓂᐊᓕᕇᒃᑯᑎᓂᒃ ᑲᐱᔭᐅᓯᒪᓕᕆᐊᒃᓴᖅ ᓂᕈᐊᖅᓯᒪᔾᔪᑎᒋᓕᕈᓐᓇᖅᐸᐃᑦ ᓇᖕᒥᓂᖅ ᒥᐊᓂᕆᔾᔪᑎᒋᓯᒪᓂᐊᕐᓗᒍ, ᐃᒡᓗᒥᐅᖃᑎᒋᔭᕐᓂᒃ 
ᐊᒻᒪᓗ ᓄᓇᖅᑲᑎᒋᔭᕐᓂᒃ. ᐃᓚᒋᔭᐅᒻᒪᑦ ᓈᒻᒪᒃᑐᑎᒍᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᒧᑦ ᐊᒻᒪᓗ ᐱᒻᒪᕆᐅᓗᐊᕐᒪᑦ ᐱᓗᐊᖅᑑᓪᓗᓂ 
ᐋᓐᓂᐊᖃᓕᖅᑎᑦᑕᐃᓕᕙᓐᓂᕐᓄᑦ. ᑲᓇᑕᒥᐅᑕᐅᓪᓗᑎᑦ, ᐱᔪᓐᓇᐅᖃᖅᑎᑕᐅᒐᕕᑦ ᐋᓐᓂᐊᓕᕇᒃᑯᑎᒥᒃ ᑲᐱᔭᐅᓯᒪᓕᕆᐊᒥᒃ 
ᓇᓪᓕᐅᑎᓯᒪᓕᖅᐸᑦ ᑲᐱᔭᐅᕝᕕᒃᓴᕆᔭᐃᑦ, ᐊᒻᒪᓗ ᐱᔪᓐᓇᐅᑎᖃᕆᓪᓗᑎᑦ ᑲᐱᔭᐅᓯᒪᔭᕆᐊᖃᖖᒋᓐᓂᕐᓄᑦ. ᑭᓯᐊᓂᓗ 
ᐃᓱᒪᓕᐅᕈᑎᖃᖅᓯᒪᓕᕆᐊᕐᓂᖅ ᑲᐱᔭᐅᓯᒪᓂᐊᖖᒋᓐᓂᕐᓄᑦ ᐊᒃᑐᖅᑕᐅᓯᒪᓕᕈᑎᒋᔪᓐᓇᕐᒥᔭᑦ ᐱᓗᐊᖅᑑᓪᓗᓂ 
ᐋᓐᓂᐊᖃᓕᕈᓐᓇᕐᓂᕐᓂᑦ ᐊᒻᒪᓗ ᖃᓂᑕᕆᔭᕐᓄᑦ ᐊᓯᖏᓐᓄᑦ ᐊᐃᑦᑑᑎᒋᓯᒪᓕᕈᓐᓇᖅᓱᒍ. 

ᐃᓱᒪᓕᐅᕈᑎᖃᖅᓯᒪᓂᕐᓂᑦ ᐋᓐᓂᐊᓕᕇᒃᑯᑎᒥᒃ ᑲᐱᔭᐅᓯᒪᓕᕐᓂᐊᕐᓗᑎᑦ ᐃᑲᔪᕈᑎᐅᓕᕐᓂᐊᕐᑐᖅ ᑕᒪᕐᒥᐅᓪᓗᑎᒃ ᓄᓇᖅᑲᑎᒋᔭᖅᐱᑦ 
ᐋᓐᓂᐊᖃᓕᕐᓂᐊᖖᒋᓐᓂᖏᓐᓄᑦ, ᓈᒻᒪᖕᓂᖅᓴᐅᓕᕐᓂᐊᖅᓱᓂ ᐊᑦᑕᓇᖅᑐᒦᓕᖅᑎᑦᓯᑦᑕᐃᓕᓂᕐᒧᑦ ᓄᑕᕋᓛᓂᒃ, ᓱᕈᓯᕐᓂᒃ ᐊᒻᒪᓗ 
ᐃᓄᓐᓂᒃ ᐋᓐᓂᐊᓕᖅᓴᕋᐃᑦᑐᓂᒃ ᐋᓐᓂᐊᓕᕇᒃᑯᑎᒥᒃ ᑲᐱᔭᐅᓂᕐᒥᒃ ᐊᔪᖅᑐᓂᑦ. ᐱᑕᖃᕐᓂᖅᐸᑦ ᐱᔾᔪᑎᒋᔭᕐᓄᑦ ᑐᕌᖓᓪᓗᑎᒃ 
ᓇᖕᒥᓂᖅ ᐋᓐᓂᐊᖃᓕᖅᑕᐃᓕᒪᓂᕐᓄᑦ ᑲᐱᔭᐅᓂᕐᒥᒃ ᐊᔪᕈᑎᒋᔭᕐᓄᑦ ᐋᓐᓂᐊᓕᕇᒃᑯᑎᒥᒃ, ᐃᑲᔪᖅᑕᐅᓂᖃᓕᕈᓐᓇᕋᕕᑦ 
ᒥᐊᓂᖅᓯᓯᒪᓂᐅᔪᓂᑦ ᐊᒥᓲᓂᖅᓴᐅᔪᑦ ᐃᓄᐃᑦ ᐊᕙᑎᒋᔭᕐᓂ ᐊᓐᓂᐊᓕᕇᒃᑯᑎᒥᒃ ᑲᐱᔭᐅᓯᒪᓕᕋᔭᖅᐸᑕ ᑭᖑᓂᐊᓂᓗ ᓄᓇᖅᑲᑎᒌᒃᑐᓂ 
ᐋᓐᓂᐊᖃᓕᖖᒋᔾᔪᑎᐅᔪᓐᓇᖅᑐᓂᑦ ᐅᕝᕙᓘᓐᓃᑦ ᑲᑎᓐᓂᖃᖅᑐᑦ ᐋᓐᓂᐊᖃᓕᖖᒋᔾᔪᑎᒋᔪᓐᓇᖅᑕᖏᓐᓄᑦ ᐱᑕᖃᓕᕐᓗᓂ.  

Protecting Your Community Is The Right Thing To Do 

Vaccination is a choice you should make to protect yourself, your family and your community. It is part of 
good health and important for the prevention of serious disease. In Canada, you have the right to receive 
the vaccine when it is your time, and you have the right not to be vaccinated. But deciding against 
vaccination may leave you vulnerable to contracting serious illness and infecting others who are close to 
you. 

Your decision to be vaccinated contributes to the collective health of your community’s immunity, making 
it safer for babies, children and people with compromised immune systems who are not able to receive 
the vaccine. If there are reasons related to your personal health situation that make it unadvisable for you 
to receive the vaccine, you can receive the benefit of protection when more people around you are 
vaccinated over time through community immunity or herd immunity. 

Tamarmik Tusagaksauvaktut Naliqqariikpanngimmata  

Piuniqpaatigut niruaqhlisimalirniaruvit ilinnut nangminiq ammalu iglumiuqatigijarnut ammalu piuniqsamik 
tukisiumalirniaruvit asijjiqpalliallutik kikkutuinnanut aanniaqarnanngittulirijit uqaujjuijjutinginik, 
ujjiqsuttiarpaklutit nakit nalunaiqtausimallariktunit tusagaksaqalirunnarmangaaqpiit, imanna 
tusarviksauvaktut atavviqallariktuullutik qaujimajimmarigijaujunit kikkutuinnanut aanniaqarnanngittulirijini 
naammangniqsauvammata. Amisukallammariummata tusagaksait atuinnautitausimajut amisummarinnit 
pisimalirviujunnaqtunit, tamakkualu uimmagutiusimalirunnaqsutik. Ilangit tusagaksanik tusaqsimaliqtat 
sulinngittuujunnarmata uvvaluunniit saglujjutiullutik asinginik pijjutiqaqpaksutik.  

Sulinngittuullutik uvvaluunniit saglujjutiullutik asinginik pijjutiqaqsutik tusagaksaqutigijaujut 
siammakautigisimalirunnarmata suurlu aanniaqalirutiujunnaqtutitut siammaktiqsaraittuullutik. 
Ikajuqtuisimavaklusi piuniqsakkut tukisiumalirutiksanik pijjutigilugi aannialiriikkutinut kapuutinut 
nunaligijatsinni isumaksaqsiurutiqarniqtigut nakit tusagaksat pijausimarnirmangaata nutaangullutik 
tusaqsimaliqtatit, nalunaiqsigiaqpaklutit tusaqsimalirviujunik tamakkununga tusagaksanut, tusagaksanik 
amiqqarutiqaqattanngillutit pijausimajunik nalunaiqtausimanatik qaujimajimmariujunit kikkutuinnanut 
aanniaqaliqtailimajini, ammalu apiqqutigivaklugit kikkutuinnanut aanniaqaliqtailimajulirijit 
iqqanaijarvinganni apiqqutiksaqarniruvit pijjutigilugit aanniaqaliriikkutit kapuutinut.  

ᑕᒪᕐᒥᒃ ᑐᓴᒐᒃᓴᐅᕙᒃᑐᑦ ᓇᓕᖅᑲᕇᒃᐸᖖᒋᒻᒪᑕ  

ᐱᐅᓂᖅᐹᑎᒍᑦ ᓂᕈᐊᖅᖠᓯᒪᓕᕐᓂᐊᕈᕕᑦ ᐃᓕᓐᓄᑦ ᓇᖕᒥᓂᖅ ᐊᒻᒪᓗ ᐃᒡᓗᒥᐅᖃᑎᒋᔭᕐᓄᑦ ᐊᒻᒪᓗ ᐱᐅᓂᖅᓴᒥᒃ 
ᑐᑭᓯᐅᒪᓕᕐᓂᐊᕈᕕᑦ ᐊᓯᔾᔨᖅᐸᓪᓕᐊᓪᓗᑎᒃ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᑦ ᐅᖃᐅᔾᔪᐃᔾᔪᑎᖏᓂᒃ, 
ᐅᔾᔨᖅᓱᑦᑎᐊᕐᐸᒃᓗᑎᑦ ᓇᑭᑦ ᓇᓗᓇᐃᖅᑕᐅᓯᒪᓪᓚᕆᒃᑐᓂᑦ ᑐᓴᒐᒃᓴᖃᓕᕈᓐᓇᕐᒪᖔᖅᐲᑦ, ᐃᒪᓐᓇ ᑐᓴᕐᕕᒃᓴᐅᕙᒃᑐᑦ 
ᐊᑕᕝᕕᖃᓪᓚᕆᒃᑑᓪᓗᑎᒃ ᖃᐅᔨᒪᔨᒻᒪᕆᒋᔭᐅᔪᓂᑦ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᓂ ᓈᒻᒪᖕᓂᖅᓴᐅᕙᒻᒪᑕ. 
ᐊᒥᓱᑲᓪᓚᒻᒪᕆᐅᒻᒪᑕ ᑐᓴᒐᒃᓴᐃᑦ ᐊᑐᐃᓐᓇᐅᑎᑕᐅᓯᒪᔪᑦ ᐊᒥᓱᒻᒪᕆᓐᓂᑦ ᐱᓯᒪᓕᕐᕕᐅᔪᓐᓇᖅᑐᓂᑦ, ᑕᒪᒃᑯᐊᓗ 
ᐅᐃᒻᒪᒍᑎᐅᓯᒪᓕᕈᓐᓇᖅᓱᑎᒃ. ᐃᓚᖏᑦ ᑐᓴᒐᒃᓴᓂᒃ ᑐᓴᖅᓯᒪᓕᖅᑕᑦ ᓱᓕᖖᒋᑦᑑᔪᓐᓇᕐᒪᑕ ᐅᕝᕙᓘᓐᓃᑦ ᓴᒡᓗᔾᔪᑎᐅᓪᓗᑎᒃ ᐊᓯᖏᓂᒃ 
ᐱᔾᔪᑎᖃᖅᐸᒃᓱᑎᒃ.  

ᓱᓕᖖᒋᑦᑑᓪᓗᑎᒃ ᐅᕝᕙᓘᓐᓃᑦ ᓴᒡᓗᔾᔪᑎᐅᓪᓗᑎᒃ ᐊᓯᖏᓂᒃ ᐱᔾᔪᑎᖃᖅᓱᑎᒃ ᑐᓴᒐᒃᓴᖁᑎᒋᔭᐅᔪᑦ ᓯᐊᒻᒪᑲᐅᑎᒋᓯᒪᓕᕈᓐᓇᕐᒪᑕ ᓲᕐᓗ 
ᐋᓐᓂᐊᖃᓕᕈᑎᐅᔪᓐᓇᖅᑐᑎᑐᑦ ᓯᐊᒻᒪᒃᑎᖅᓴᕋᐃᑦᑑᓪᓗᑎᒃ. ᐃᑲᔪᖅᑐᐃᓯᒪᕙᒃᓗᓯ ᐱᐅᓂᖅᓴᒃᑯᑦ ᑐᑭᓯᐅᒪᓕᕈᑎᒃᓴᓂᒃ ᐱᔾᔪᑎᒋᓗᒋ 
ᐋᓐᓂᐊᓕᕇᒃᑯᑎᓄᑦ ᑲᐴᑎᓄᑦ ᓄᓇᓕᒋᔭᑦᓯᓐᓂ ᐃᓱᒪᒃᓴᖅᓯᐅᕈᑎᖃᕐᓂᖅᑎᒍᑦ ᓇᑭᑦ ᑐᓴᒐᒃᓴᑦ ᐱᔭᐅᓯᒪᕐᓂᕐᒪᖔᑕ ᓄᑖᖑᓪᓗᑎᒃ 
ᑐᓴᖅᓯᒪᓕᖅᑕᑎᑦ, ᓇᓗᓇᐃᖅᓯᒋᐊᖅᐸᒃᓗᑎᑦ ᑐᓴᖅᓯᒪᓕᕐᕕᐅᔪᓂᒃ ᑕᒪᒃᑯᓄᖓ ᑐᓴᒐᒃᓴᓄᑦ, ᑐᓴᒐᒃᓴᓂᒃ ᐊᒥᖅᑲᕈᑎᖃᖃᑦᑕᖖᒋᓪᓗᑎᑦ 
ᐱᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᓇᑎᒃ ᖃᐅᔨᒪᔨᒻᒪᕆᐅᔪᓂᑦ ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᔨᓂ, ᐊᒻᒪᓗ ᐊᐱᖅᑯᑎᒋᕙᒃᓗᒋᑦ 
ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᑦ ᐃᖅᑲᓇᐃᔭᕐᕕᖓᓐᓂ ᐊᐱᖅᑯᑎᒃᓴᖃᕐᓂᕈᕕᑦ ᐱᔾᔪᑎᒋᓗᒋᑦ ᐋᓐᓂᐊᖃᓕᕇᒃᑯᑎᑦ 
ᑲᐴᑎᓄᑦ.  

Not All Sources of Information Are Equal 

To make the best choices for you and your family and better understand evolving public health advice, 
take care to seek established sources of information, ideally sources directly linked to experts in public 
health. There is an overwhelming amount of information available from multiple sources, which can be 
confusing. Some of the information you hear may be contradictory, false or misleading. 

False or misleading information can spread as fast as a virus. Support better understanding about 
vaccines in your community by considering the source of all new information you receive, verifying the 
sources of that information, not sharing information linked to sources without expertise in public health, 
and asking your public health office if you have any questions about vaccination. 

Nutaangullutik Asingit Aanniaqalirutiujunnaqtut Saqqippalliasimalirmata  

Aanniarnarijaulirunnaqtut atainnaujaqtumik asijjiqpallianiqaqpaktut, ammalu nutaangullutik asikkanningit 
aanniaqalirutiujunnaqtut pitaqaliqpanniarningita niriugijaummata tikippalliasimaniarninginnut. 
Amisukallaujut aanniaqalirniujunnaqtut Nuvagjuarnaq-19mik aanniaqalirutiuvaktut qaujijausimalirningit 
titiraqtausimalirmata silarjuarmiulimaani Nuvagjuarnaq-19mik atuliqsimaniqtaqaqtillugu. 
Qaujisaqtimmariujut piliriniqaliqsimajut ilitsisimalirasuaqsugu qanuq siammaktiqpalliavanninganut, 
piluaqtumik aannialirutiujunnariangita, ammalu ullumiujumi naammagijausimallutik aannialiriikkutit kapuuti 
mianiqsisimalirutiujunnarniarmangaata uvattinnut tamakkunanngat.   

Aannialiriikkutinik kapuutiliuqtiit asingitigut sanarrutiksaliurunnarmata naammagijausimalianiktunut 
Nuvagjuarnaq-19mut kapuutiksarijaujunik aannialiriikkutiullutik kapuutit ikajurniqaliqtitauqullugit nutaanut 
aannialirutiujunnaqtunut. Anuaqsurutigillugit ammalu anginiqsaujumik maliliqtitausimallutik kikkutuinnanut 
aanniaqsiurtilirijikkut mikiglititsisimaliriamut parnautinginik, suurlu kapijausimalirniq, asiminnit 
qanigliluaqtailimavanniq, kiinamut saplugijauvaktunik atuqpanniq, aggamminnik uasaqpanniq, ammalu 
angirraqsimainnariarniq ammalu anittailiniq, suli atuqtaujariaqarmata tamainnik 
siammaktiqpalliatitauliqullugu aanniaqalirutiujunnartuq Nuvagjuarnaq-19mik aanniaqalirutiuvaktumit.   

ᓄᑖᖑᓪᓗᑎᒃ ᐊᓯᖏᑦ ᐋᓐᓂᐊᖃᓕᕈᑎᐅᔪᓐᓇᖅᑐᑦ ᓴᖅᑭᑉᐸᓪᓕᐊᓯᒪᓕᕐᒪᑕ  

ᐋᓐᓂᐊᕐᓇᕆᔭᐅᓕᕈᓐᓇᖅᑐᑦ ᐊᑕᐃᓐᓇᐅᔭᖅᑐᒥᒃ ᐊᓯᔾᔨᖅᐸᓪᓕᐊᓂᖃᖅᐸᒃᑐᑦ, ᐊᒻᒪᓗ ᓄᑖᖑᓪᓗᑎᒃ ᐊᓯᒃᑲᓐᓂᖏᑦ 
ᐋᓐᓂᐊᖃᓕᕈᑎᐅᔪᓐᓇᖅᑐᑦ ᐱᑕᖃᓕᖅᐸᓐᓂᐊᕐᓂᖏᑕ ᓂᕆᐅᒋᔭᐅᒻᒪᑕ ᑎᑭᑉᐸᓪᓕᐊᓯᒪᓂᐊᕐᓂᖏᓐᓄᑦ. ᐊᒥᓱᑲᓪᓚᐅᔪᑦ 
ᐋᓐᓂᐊᖃᓕᕐᓂᐅᔪᓐᓇᖅᑐᑦ ᓄᕙᒡᔪᐊᕐᓇᖅ-19ᒥᒃ ᐋᓐᓂᐊᖃᓕᕈᑎᐅᕙᒃᑐᑦ ᖃᐅᔨᔭᐅᓯᒪᓕᕐᓂᖏᑦ ᑎᑎᕋᖅᑕᐅᓯᒪᓕᕐᒪᑕ 
ᓯᓚᕐᔪᐊᕐᒥᐅᓕᒫᓂ ᓄᕙᒡᔪᐊᕐᓇᖅ-19ᒥᒃ ᐊᑐᓕᖅᓯᒪᓂᖅᑕᖃᖅᑎᓪᓗᒍ. ᖃᐅᔨᓴᖅᑎᒻᒪᕆᐅᔪᑦ ᐱᓕᕆᓂᖃᓕᖅᓯᒪᔪᑦ 
ᐃᓕᑦᓯᓯᒪᓕᕋᓱᐊᖅᓱᒍ ᖃᓄᖅ ᓯᐊᒻᒪᒃᑎᖅᐸᓪᓕᐊᕙᓐᓂᖓᓄᑦ, ᐱᓗᐊᖅᑐᒥᒃ ᐋᓐᓂᐊᓕᕈᑎᐅᔪᓐᓇᕆᐊᖏᑕ, ᐊᒻᒪᓗ ᐅᓪᓗᒥᐅᔪᒥ 
ᓈᒻᒪᒋᔭᐅᓯᒪᓪᓗᑎᒃ ᐋᓐᓂᐊᓕᕇᒃᑯᑎᑦ ᑲᐴᑎ ᒥᐊᓂᖅᓯᓯᒪᓕᕈᑎᐅᔪᓐᓇᕐᓂᐊᕐᒪᖔᑕ ᐅᕙᑦᑎᓐᓄᑦ ᑕᒪᒃᑯᓇᖖᒐᑦ.   

ᐋᓐᓂᐊᓕᕇᒃᑯᑎᓂᒃ ᑲᐴᑎᓕᐅᖅᑏᑦ ᐊᓯᖏᑎᒍᑦ ᓴᓇᕐᕈᑎᒃᓴᓕᐅᕈᓐᓇᕐᒪᑕ ᓈᒻᒪᒋᔭᐅᓯᒪᓕᐊᓂᒃᑐᓄᑦ ᓄᕙᒡᔪᐊᕐᓇᖅ-19-ᒧᑦ 
ᑲᐴᑎᒃᓴᕆᔭᐅᔪᓂᒃ ᐋᓐᓂᐊᓕᕇᒃᑯᑎᐅᓪᓗᑎᒃ ᑲᐴᑎᑦ ᐃᑲᔪᕐᓂᖃᓕᖅᑎᑕᐅᖁᓪᓗᒋᑦ ᓄᑖᓄᑦ ᐋᓐᓂᐊᓕᕈᑎᐅᔪᓐᓇᖅᑐᓄᑦ. 
ᐊᓄᐊᖅᓱᕈᑎᒋᓪᓗᒋᑦ ᐊᒻᒪᓗ ᐊᖏᓂᖅᓴᐅᔪᒥᒃ ᒪᓕᓕᖅᑎᑕᐅᓯᒪᓪᓗᑎᒃ ᑭᒃᑯᑐᐃᓐᓇᓄᑦ ᐋᓐᓂᐊᖅᓯᐅᕐᑎᓕᕆᔨᒃᑯᑦ 
ᒥᑭᒡᓕᑎᑦᓯᓯᒪᓕᕆᐊᒧᑦ ᐸᕐᓇᐅᑎᖏᓂᒃ, ᓲᕐᓗ ᑲᐱᔭᐅᓯᒪᓕᕐᓂᖅ, ᐊᓯᒥᓐᓂᑦ ᖃᓂᒡᓕᓗᐊᖅᑕᐃᓕᒪᕙᓐᓂᖅ, ᑮᓇᒧᑦ ᓴᑉᓗᒋᔭᐅᕙᒃᑐᓂᒃ 
ᐊᑐᖅᐸᓐᓂᖅ, ᐊᒡᒐᒻᒥᓐᓂᒃ ᐅᐊᓴᖅᐸᓐᓂᖅ, ᐊᒻᒪᓗ ᐊᖏᕐᕋᖅᓯᒪᐃᓐᓇᕆᐊᕐᓂᖅ ᐊᒻᒪᓗ ᐊᓂᑦᑕᐃᓕᓂᖅ, ᓱᓕ ᐊᑐᖅᑕᐅᔭᕆᐊᖃᕐᒪᑕ 
ᑕᒪᐃᓐᓂᒃ ᓯᐊᒻᒪᒃᑎᖅᐸᓪᓕᐊᑎᑕᐅᓕᖁᓪᓗᒍ ᐋᓐᓂᐊᖃᓕᕈᑎᐅᔪᓐᓇᕐᑐᖅ ᓄᕙᒡᔪᐊᕐᓇᖅ-19ᒥᒃ ᐋᓐᓂᐊᖃᓕᕈᑎᐅᕙᒃᑐᒥᑦ.   

New Variants of The Virus Have Emerged 

Viruses constantly change, and new variants of a virus are expected to occur over time. Multiple variants 
of the virus that causes COVID-19 have been documented globally during this pandemic. Scientists are 
working to learn more about how easily they spread, whether they could cause more severe illness, and 
whether currently authorized vaccines will protect us against them. 

Vaccine makers can re-tool currently approved COVID-19 vaccines to ensure that the vaccines are 
effective against any new variants. Rigorous and increased compliance with public health mitigation 
strategies, such as vaccination, physical distancing, use of masks, hand hygiene, and isolation and 
quarantine, continues to be essential to limit the spread of the virus that causes COVID-19.  

